
Uqalimaariuqsaniq | Level 9
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential 
and progressive Inuktitut reading program that supports students in their development from 
emergent to fluent readers.

Book details
Level: 9      
Text type: Fiction
Subjects/themes: bus safety, friends and bullies, going to school, bus driving as a career
Key features: dialogue, third-person point of view, past tense

“ᒫᑎᐅ, ᓱᕈᓯᖅᑕᐅᑎᓕᐊᕆᐊᖃᖅᑐᑎᑦ,” 
ᒫᑎᐅ ᐊᓈᓇᖓ ᐅᖃᖅᐳᖅ. ᒫᑎᐅ ᑐᐊᕕᖅᖢᓂ 

ᐃᓕᓐᓂᐊᕐᕕᖕᒧᑦ ᐸᕐᓇᓕᖅᑐᖅ. 
ᐳᐃᒍᕈᒪᓇᓂᒋᑦ ᐃᓯᒐᐅᔮᖕᓂ ᓇᖕᒪᒑᖓᓂᓪᓗ.

ᒫᑎᐅ ᖁᓕᑦᑕᐅᔭᖅᖢᓂ ᐊᓂᑲᐅᖅᑐᖅᐳᖅ.
ᑭᖑᕙᔾᔮᖏᓐᓇᒥ ᑐᐊᕕᕈᓂ.

“ᐊᐃᖓᐃ, ᐊᓈᓈᒃ!” ᒫᑎᐅ ᐅᖃᖅᐳᖅ.

ᐃᓚᖏᑦ ᓄᑕᖅᑲᑦ ᐅᑕᖅᑭᓕᐊᓂᒃᑐᑦ ᒫᑎᐅ  
ᓄᖅᑲᖅᑕᕐᕕᖕᒨᖅᑎᓪᓗᒍ. ᑭᖑᕙᙱᑦᑐᐊᓐᓄᒃ!
ᐃᑉᐸᒃᓴᖓᓂ ᓱᕈᓯᖅᑕᐅᒻᒧᑦ ᕿᒪᒃᑕᐅᓚᐅᕋᒥ 

ᐱᓱᒋᐊᖃᓚᐅᖅᑐᖅ ᐃᓕᓐᓂᐊᕐᕕᖕᒧᑦ. 
ᓯᓚ ᓂᒡᓚᓱᓗᐊᖅᑐᖅ ᐱᓱᒃᑲᓐᓂᕆᐊᒃᓴᖓ.

“ᐊᓲᔪᓯ!” ᒫᑎᐅ ᐅᖃᖅᐳᖅ. ᑭᐅᔪᐃᓐᓇᐅᓪᓗᑎᒃ, 
ᐊᑕᐅᓯᕐᒥᒃ ᐊᖓᔪᒃᖠᐅᖃᑕᐅᔪᒥᒃ ᑭᐅᔪᖃᕋᓂ, 

ᑕᐃᕕᑦ. ᑕᐃᕕᑦ ᒫᑎᐅᒧᑦ ᐃᔨᒃᑭᐅᒥᔪᖅ. 
ᑕᐃᕕᑦ ᐃᓄᖅᑭᓗᐊᖕᒋᑦᑐᖅ.

ᐅᑕᖅᑭᓂᕐᒥᓂ, ᒫᑎᐅ ᐃᓯᒐᒥᓄᑦ 
ᐋᒻᒪᑲᓴᐅᑎᖃᑎᖃᖅᑐᖅ ᓄᑕᖅᑲᐅᖃᑎᒥᓂᒃ. ᐊᖅᑯᒻᒧᑦ 
ᖃᓂᓗᐊᖅᑕᐃᓕᓪᓗᑎᒃ ᐊᑦᑕᕐᓇᖅᑐᒦᑦᑕᐃᓕᒐᒥᒃ. 

“ᓇᐅᒡᓕ ᓵᓕ?” ᐊᖓᔪᒃᖠᖅ ᐊᕐᓇᖅ, ᓗᐊᕋ, ᐊᐱᕆᕗᖅ. 
“ᑭᖕᒍᕙᖅᑐᖅ ᐋᓯᑦ,” ᑕᐃᕕᑦ ᐅᖃᖅᐳᖅ.

ᓱᕈᓯᖅᑕᐅᑦ ᐊᖅᑯᑎᒃᑯᑦ ᑎᑭᓕᖅᑐᖅ. 
ᐊᖅᑯᑎᐅᑉ ᐊᑭᐊᓂᑦ, ᓵᓕ ᐅᓪᓚᒃᓯᕗᖅ 
ᓱᕈᓯᖅᑕᐅᒻᒧᑦ ᐊᙳᑎᓇᓱᒃᖢᓂ. ᓯᑭᑑᕐᒧᑦ 

ᐃᖏᕐᕋᔪᒧᑦ ᐊᐳᖅᑕᐅᑲᓴᒃᖢᓂ! 
ᓱᕈᓯᖅᑕᐅᑦ ᓄᖅᑲᖅᓯᐊᕆᙱᒻᒪᒍ ᓄᖅᑲᖅᐸᓪᓕ 

ᓄᖅᑲᖅᓯᒪᖁᔨᔾᔪᑦ ᓴᖅᑭᓐᓂᐊᖅᑑᒐᓗᐊᖅ.

ᑕᒪᕐᒥᒃ ᓄᑕᖅᑲᑦ ᓱᕈᓯᖅᑕᐅᒻᒧᑦ ᐃᑭᕗᑦ ᒫᑎᐅ 
ᐃᑭᓚᐅᖅᑎᓐᓇᒍ. ᐃᖏᕝᕕᒃᓴᖃᑦᑎᐊᕈᓐᓃᖅᖢᓂ. 
“ᒪᐅᖓ ᐃᖏᑦᑐᓐᓇᖅᐳᖓ?” ᒫᑎᐅ ᐊᐱᕆᕗᖅ 

ᑕᐃᕕᑦᒧᑦ. “ᐋᒃᑲ, ᒪᒪᙱᓐᓇᕕᑦ,” ᑕᐃᕕᑦ 
ᐅᖃᖅᐳᖅ. ᐱᖃᓐᓇᕆᔭᖏᓪᓗ ᐃᒡᓚᖅᓯᕗᑦ 

ᐱᑦᑎᐊᕋᑎᒃ. ᒫᑎᐅ ᓄᒫᑦᑕᒃᖢᓂ ᓱᕈᓯᖅᑕᐅᑎᐅᑉ 
ᐃᖅᑯᖓᓄᑦ ᐃᖏᑉᐳᖅ.

ᓱᕈᓯᖅᑕᐅᑦ ᐃᖏᕐᕋᓯᑎᓪᓗᒍ ᒪᕐᕉᒃ ᓄᑕᕌᒃ 
ᐅᓪᓚᑲᑕᒃᑑᒃ. ᓗᐊᕋ ᐅᖃᖅᐳᖅ, “ᐃᖏᓚᐅᕆᔅᓯᒃ!

ᐅᕐᕈᑐᐃᓐᓇᕆᐊᖃᕋᔅᓯᒃ.” ᒫᑎᐅ ᐅᖃᖅᐳᖅ, 
“ᐄᓛᒃ. ᐊᑦᑕᕐᓇᖅᑐᖅ ᓱᕈᓯᖅᑕᐅᒻᒥ ᓇᖏᕆᐊᒃᓴᖅ 

ᐃᖏᕐᕋᑎᓪᓗᒍ. ᓄᖅᑲᑳᓪᓚᑐᐃᓐᓇᕆᐊᖃᕐᒪᑦ.” 
ᓄᑕᕋᑯᓘᒃ ᐃᖏᑉᐴᒃ.

ᓱᕈᓯᖅᑕᐅᑎᐅᑉ ᓄᖅᑲᕐᕕᒋᒃᑲᓐᓂᖅᑕᖓ 
ᑭᖑᓪᓕᖅᐸᐅᕗᖅ ᐃᓕᓐᓂᐊᕐᕕᖕᒧᐊᖏᓐᓂᖏᓐᓂ. 

ᓱᕈᓯᖅᑕᐅᑎᐅᑉ ᓄᖅᑲᕐᕕᒋᒃᑲᓐᓂᖅᑕᖓ 
ᒫᑎᐅᑉ ᐱᖃᓐᓇᕆᔭᖓᑕ ᒫᓂᐅᑉ  ᐃᑭᕝᕕᖓ. 
ᒫᓂ ᑭᖑᕙᒐᔪᙱᑦᑑᒐᓗᐊᖅ, ᑭᓯᐊᓂ ᐅᓪᓗᒥ  

ᑭᖕᒍᕙᖅᑐᖅ. ᓱᕈᓯᖅᑕᐅᑦ ᓄᖅᑲᕆᐊᖅᑐᓕᖅᑎᓪᓗᒍ, 
ᒫᓂ ᐅᓪᓚᒃᑐᖅ ᐊᙳᑎᓇᓱᒃᑐᖅ.

ᒫᓂ ᓱᕈᓯᖅᑕᐅᒻᒧᑦ ᖃᒡᓕᑎᓪᓗᒍ, 
ᖁᐊᐃᖦᖢᓂ ᐅᕐᕈᕗᖅ. ᖃᓄᐃᙱᑦᑐᖅ, ᑭᓯᐊᓂ 

ᓂᐅᖓᒍᑦ ᐋᓐᓂᖅᑐᖅ. ᓗᐊᕋᐅᑉ  
ᐃᑲᔪᖅᑕᖓ ᓱᕈᓯᖅᑕᐅᒻᒧᑦ ᐃᑭᓕᖅᑎᓪᓗᒍ. 

“ᖁᔭᓐᓇᒦᒃ,” ᒫᓂ ᐅᖃᖅᐳᖅ.

ᒫᓂ ᑕᑯᕗᖅ ᒫᑎᐅᒥᒃ ᓱᕈᓯᖅᑕᐅᑎᐅᑉ 
ᐃᖅᑯᐊᓃᑦᑐᒥᒃ. ᒫᓂ ᐃᖏᓕᖅᑎᓪᓗᒍ, ᑕᐃᕕᑦ 

ᐅᖃᖅᐳᖅ, “ᑯᑦᑕᖓᔪᑎᑦ!” 
“ᐃᓱᒪᒋᙱᓪᓗᒍ,” ᒫᑎᐅᑉ ᐅᖃᖅᐳᖅ ᒫᓂᒧᑦ. 
ᓱᕈᓯᖅᑕᐅᑦ ᐃᓕᓐᓂᐊᕐᕕᖕᒧᑦ ᐃᖏᕐᕋᓯᕗᖅ.

ᓱᕈᓯᖅᑕᐅᑦ ᑎᑭᑉᐳᖅ ᐃᓕᓐᓂᐊᕐᕕᖕᒧᑦ.
ᒫᑎᐅᓗ ᒫᓂᓗ ᓱᕈᓯᖅᑕᐅᒻᒥᑦ ᓂᐅᓇᓱᓕᖅᑑᒃ.

“ᖁᔭᓐᓇᒦᒃ,” ᒫᑎᐅ ᐅᖃᖅᐳᖅ ᐊᖁᑎᒧᑦ. 
ᐊᖑᑎ ᑭᐅᕗᖅ, “ᐊᑦᑕᕐᓇᙱᑦᑐᒃᑯᑦ 

ᐃᓕᓐᓂᐊᕐᕕᓕᐊᕈᔾᔨᓂᖅ ᐃᓕᔅᓯᓐᓂᒃ ᖁᕕᐊᒋᓂᖅᐹᕋ. 
ᐃᖅᑲᓇᐃᔮᕋ ᖁᕕᐊᒋᓪᓚᕆᒃᑕᕋ!”

ᑕᐃᕕᑦ ᖄᖐᒋᐊᖅᑐᖅ ᒫᑎᐅᒥᒃ ᒫᓂᒥᒡᓗ.
“ᐊᔭᒃᓯᖏᓪᓗᑎᑦ ᓱᕈᓯᖅᑕᐅᒻᒥᑦ  

ᓂᐅᓇᓱᓕᕈᕕᑦ,” ᐊᖁᑎ ᐅᖃᖅᐳᖅ. 
ᑕᐃᕕᑦ ᐅᑕᖅᑭᓕᖅᐳᖅ ᒫᑎᐅ ᒫᓂᓗ 

ᓂᐅᓂᐊᕐᒪᑎᒃ. ᐊᖁᑎ ᖁᕕᐊᓱᒻᒪᕆᒃᐳᖅ. 
ᓄᑕᖅᑲᓕᒫᑦ ᖃᓄᐃᙱᒻᒪᑕ.

ᒫᑎᐅᓗ ᒫᓂᓗ ᖁᕕᐊᓱᒃᐴᒃ 
ᖃᓄᐃᓐᓇᑎᒃ ᐃᓕᓐᓂᐊᕐᕕᖕᒧᐊᑦᑎᐊᕋᒥᒃ.

ᖃᐅᔨᒪᒐᒥᒃ ᓱᕈᓯᖅᑕᐅᒻᒥ 
ᐊᑦᑕᕐᓇᖅᑕᐃᓕᓂᖅ ᐱᒻᒪᕆᐅᓂᖕᒐᓂᒃ.

ᒫᑎᐅ ᐃᑭᒪᖃᑎᒋᒍᒃ ᓱᕈᓯᖅᑕᐅᒻᒥ! 
ᖃᐅᔨᓂᐊᕋᕕᑦ ᖃᓄ ᐱᖃᑎᖏᓪᓗ 

ᓇᒻᒥᓂᕐᓗ ᐃᓕᑦᑎᒻᒪᖔᑕ ᐊᑦᑕᕐᓇᖅᑕᐃᓕᒪᓂᕐᒥᒃ 
ᓱᕈᓯᖅᑕᐅᑎᒃᑯᑦ ᐃᑭᒪᓪᓗᑎᒃ.


